დანართი 1

სსეკ
ტექნიკური დავალება
ტექნიკური საკონსულტაციო მომსახურებები გარდაბნის ჰიდროელექტროსადგურის მშენებლობასთან დაკავშირებით 
წინამდებარე ტექნიკური დავალება მოიცავს სხვადასხვა მომსახურებებს, მათ შორის დეტალური ტექნიკური პროექტის მომზადებას, გარდაბანი ჰესის პროექტისათვის გარდაბნის რაიონში (გარდაბანის მუნიციპალიტეტი, საქართველო), რომელიც მდებარეობს თბოელექტროსადგურების ნედლი წყლის მიწოდების არხზე. 
შესავალი
საქართველოს საერთაშორისო ენერგეტიკულმა  კორპორაციამ (სსეკ) წინასწარ განახორციელა გარდაბანი ჰესის მშენებლობის ტექნიკურ-ეკონომიკური მიზანშეწონილობის კვლევა, რომლის სავარაუდო სიმძლავრეა 1.9 მეგავატი, მდებარეობს საქართველოში, გარდაბნის რაიონში №3, 4 და 9 თბოელექტროსადგურების ბლოკებთან. ობიექტი მდებარეობს სამრეწველო დანიშნულების მიწის ნაკვეთზე და განსაზღვრულია ენერგიის გამოყენებისთვის. 
წინასწარი ტექნიკურ-ეკონომიკური დასაბუთების გეგმის შესაბამისად და წყლის სალექარი აუზიდან ელექტროსადგურამდე (305 მ. ზღვის დონიდან - 293 მ. ზღვის დონიდან) მისაწოდებლად არსებული ორხაზიანი ბეტონის წყალსატარი უნდა გაგრძელდეს ახალი 400 მწყალსატარით. როგორც ზემოთ აღინიშნა, ქვედა წელის ბეტონის წყალსატარები წარმოდგენილია არსებული მიწისქვეშა მილსადენებით, რომლებიც შექმნილია თბოელექტროსადგურების ბლოკებისთვის ტექნიკური წყლის მისაწოდებლად, და მომავალში აღნიშნული მიწისქვეშა მილსადენების გამოყენება მიმდინარე პროექტში საჭიროებს კვლევას და ანგარიშგებას მოცემული კონტრაქტის შესაბამისად.

ელექტროსადგური განთავსდება ზღვის დონიდან დაახლოებით  293 მ სიმაღლეზე. ბრუტო სამუშაო დაწნევა წყალასაღების ნიშნულსა და ტურბინის ჭავლის სიმაღლის ნიშნულს შორის, რომელიც შეადგენს 293 მ-ს ზღვის დონიდან, იქნება დაახლოებით 12 მ, ნეტო დაწნევით დაახლოებით - 10 მ. ტურბინის დადგმული სიმძლავრე მოცემული საანგარიშო ხარჯისთვის იქნება დაახლოებით 1.9 მგვტ. დადგმული სიმძლავრის შემდგომი ეკონომიკურად დასაბუთებული ზრდა უნდა შემოწმდეს ინჟინერ-კონსულტანტების მიერ. 
მიზნები
ამ დავალების მიზანია:
·    დეტალური პროექტის გეგმის შედგენა; 
·    დეტალური ხარჯთაღრიცხვის შედგენა;  

·    მშენებლობის ორგანიზაციის პროექტი
· კლიენტის დახმარება შესყიდვის პროცესში (ოფიონური);  
· ინსპექტირების და ტესტირების მომსახურებები (ოფციონური).  
დავალებები და წარსადგენი დოკუმენტები
დავალება 1: დეტალური საპროექტო სამუშაო
ყველა დეტალური საპროექტო სამუშაო უნდა შესრულდეს სტანდარტების შესაბამისად, რომლებიც დამაკმაყოფილებელი იქნება კლიენტისთვის საქართველოში უპირობო მშენებლობის ნებართვის მისაღებად და სადგურის შემდგომი ფუნქციონირებისთვის - მოქმედი კოდექსებისა და სტანდარტების შესაბამისად. ჰესის კონსტრუქცია და პროექტი უნდა მოიცავდეს ყველა აუცილებელ კონსტრუქციულ ელემენტს წყალასაღებიდან სარინ არხამდე, ტურბინების, გენერატორების, ელექტრომოწყობილობისა და სხვა მოწყობილობებისა თუ საშუალებების ოპტიმალურ კონსტრუქციას, პროექტი ასევე უნდა მოიცავდეს ყველა მისასვლელ გზას, ჰესისთვის საჭირო დამხმარე შენობებს, აღჭურვილობას და აქსესუარებს.
დავალება 1: წარსადგენი დოკუმენტები
· საბაზო პერიმეტრები;
· ჰიდრავლიკური ანგარიში;
· ალტერნატიული ანალიზი;
· ტექნიკური პროექტი;
· არსებული არხის ტექნიკური კვლევის ანგარიში;
· არსებული არხის წყლის განაწილების კვლევის ანგარიში სხვა მომხმარებლების მიერ  წყლის მოხმარებასთან დაკავშირებით;  
· არსებული მილსადენების ინფრასტრუქტურის კვლევის ანგარიში, რომელიც შესაძლოა გამოყენებული იყოს პროექტის ფარგლებში დერივაციასთან დაკავშირებით;  

· ელექტროენერგიის გენერაციის ანგარიში;
· სამუშაოების და მასალების მოცულობა;
· მშენებლობის ორგანიზება;
· დეტალური გეოლოგიური ანგარიში წყალსატართან და ელექტროსადგურის შენობასთან დაკავშირებით;  

· ტოპოგრაფიული აგეგმვა;
· ქსელში მიერთება (გადამცემი ხაზის ძაბვა და მიერთების სქემა);  
· დეტალური ნახაზების მომზადება (მათ შორის და არა მხოლოდ) შემდეგისთვის:  

· HPP წყალსაღების სათავე სადგური კაშხლის კონსტრუქციით;
· სალექარი აუზი; 
· წყალსატარი, მათ შორის კონკრეტული ობიექტები, რომლებიც უნდა დამონტაჟდეს (ანკერული და შუალედური საყრდენები მილსადენის მოხრის და შეერთების ადგილებში და  გამშვები სარქველები) (საჭიროების შემთხვევაში). 
· ჰესის შენობა (აგრეგატის დამონტაჟების ნახაზების საფუძველზე, რომელიც მიღებულია ტურბოგენერატორების მოწყობილობების  შერჩეული მწარმოებლისგან);    

· შენობის სარინი არხი;
· გადამცემი ხაზების ნახაზები. 
· ჰესის საკუთარი საჭიროებებისთვის ენერგომომარაგების სქემა და ელექტროტექნიკური პროექტი (მათ შორის და არა მხოლოდ  ელექტროქსელის ერთხაზიანი სქემა და სხვა).  
· ქვესადგურის დეტალური პროექტი (ყველა ელექტრომოწყობილობის ჩამონათვალი).
· სამუშაოების მოცულობის უწყისის (BoQ) მომზადება;
· ხარჯების დეტალური გაანგარიშებები სამუშაოების მოცულობის უწყისის (BoQ) საფუძველზე, მომზადებული პროექტის შესაბამისად, მშენებლობის სავარაუდო ღირებულების განსაზღვრის მიზნით.  . 

· დეტალური პროექტის განმარტებითი ჩანაწერის მომზადება ცალკე წიგნის სახით, ნახაზებთან ერთად. 

დავალება 2:  დახმარება შესყიდვაში 

2.1 კლიენტის დახმარება წინადადებების მიღებაში და გარიგებების პირობების შეთანხმებაში ჰესის ყველა საჭირო აღჭურვილობასთან და მარაგებთან დაკავშირებით 
· სადაწნეო მილები, მათ შორის სპეციფიკური ობიექტები, რომლებიც უნდა დამონტაჟდეს (ანკერული და შუალედური საყრდენები მილსადენის მოხრის და შეერთების ადგილებში და  გამშვები სარქველები) (საჭიროების შემთხვევაში). 
· ტურბოგენერატორის მოწყობილობა და ჰიდრომექანიკური მოწყობილობა;  

· ელექტრომექანიკური მოწყობილობა;
დავალება 3: ინსპექტირების და ტესტირების მომსახურებები  

კონსულტანტმა მონაწილეობა უნდა მიიღოს დანადგარებისა და მოწყობილობის გამოცდა/ტესტირების პროცესში და წარადგინოს ანგარიში მათ შესახებ, ობიექტზე ან ქარხანაში,  როგორც შესაძლოა მოითხოვოს კლიენტმა. 

3.1 მიღება-ჩაბარების მომსახურებები
· მონაწილეობა  დანადგარის საექსპლუატაციო გამოცდაში; 

· კლიენტისთვის დახმარების გაწევა ტესტირების შედეგების ინტერპრეტაციასა და მიღებაში.  

· ხარვეზების ჩამონათვალის მომზადება (ხარვეზების ჩამონათვალი), რომლებიც უნდა გამოსწორდეს სამშენებლო ორგანიზაციის მიერ წინასწარი ან საბოლოო მიღება-ჩაბარების აქტების გაცემამდე.
დავალება  3: წარსადგენი დოკუმენტები
· საბოლოო ანგარიში მდგომარეობის შესახებ;
· დანადგარის და მოწყობილობის  გამოცდის ანგარიშები; 

· ხარვეზების ჩამონათვალი.


მოთხოვნები
· დამპროექტებელი ვალდებულია მოამზადოს გარდაბანი ჰესის და სიმძლავრის გაცემის სისტემის დეტალური პროექტი (გადამცემი ხაზი, ქსელში მიერთება და ა.შ.) 

· ტექნიკურ პროექტში გათვალისწინებული უნდა იყოს არსებული ობიექტები და ახლად დაპროექტებულმა ჰესმა საფრთხე არ უნდა შეუქმნას თბოელექტროსადგურების ეკონომიურ და საიმედო ექსპლუატაციას. დამპროექტებელმა უნდა გაითვალისწინოს კლიენტის შემდგომი დანადგარები თბოელექტროსადგურისთვის. 

· დეტალური პროექტის ანგარიში კლიენტს უნდა მიეწოდოს ნაბეჭდი (3 ეგზემპლარი) და ელექტონული ვერსია (MS Excel; MS Word; MS Project; PDF); ნახაზები (ArcGIS ან DWG და PDF); ყველა დოკუმენტი შედგენილი უნდა იყოს ქართულ და ინგლისურ ენებზე.  
